КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

 Пӧжарнӧй видзчысянлун могмӧдӧм могысь гражданалы вӧрӧ ветлӧмсӧ чинтӧм йылысь
Коми Республика мутасын поводдялӧн условиеяс серти вӧрын  IV да V класса пӧжарнӧй лёктор индӧмкӧд йитӧдын, вӧрын пӧжарнӧй видзчысянлун могмӧдӧм, вӧр пӧжаръяс артмӧмсӧ водзвыв висьталӧм, вӧр пӧжаръяскӧд йитчӧм виччысьтӧм лоӧмторъяс артмӧмлӧн риск чинтӧм могысь Россия Федерацияса Вӧр кодекслӧн 53.5 статья, Вӧрӧ гражданалы ветлӧмсӧ да сэтчӧ  транспорт средствоясӧн пырӧмсӧ, пӧжарнӧй видзчысянлун либӧ вӧрын  санитарнӧй видзчысянлун мӧдӧдӧм могысь вӧрын торъя сикас удж нуӧдӧмсӧ чинтан пӧрадок, мый вынсьӧдӧма Вӧр овмӧс федеральнӧй агентстволӧн  2011 во вӧльгым тӧлысь 3 лунся  471 №-а тшӧктӧдӧн, Коми Республикаса Веськӧдлан котыр шуис:

1. Чинтыны 2013 во сора тӧлысь 12 лунсянь  Коми Республикаын став лесничествояслӧн мутасса вӧрын пӧжарнӧй видзчысянлун могмӧдӧм вылӧ (водзӧ – вӧръяс) гражданалы вӧрӧ ветлӧмсӧ олӧм да сэтчӧ транспорт средствоясӧн пырӧмсӧ, вӧрын торъя сикас удж нуӧдӧмсӧ. 

2. Чинтыны гражданалы вӧрын олӧмсӧ налысь волӧмъяссӧ дугӧдӧмӧн, пырыс мунан ӧтув вӧдитчана туйясті ветлӧм кындзи.

3. Чинтыны вӧръясӧ транспорт средствоясӧн пырӧмсӧ, торъя тӧдчанлуна  транспорт средствояс да вӧр грузъяс нуӧм-вайӧм вылӧ кындзи.

4. Индыны, мый вӧрын гражданалысь олӧмсӧ да сэтчӧ транспорт средствоясӧн пырӧмсӧ да вӧрын торъя сикас уджъяс нуӧдӧм серти чинтӧм кадколастӧ гражданалысь шыӧдчӧмъяс видлалӧ «Коми лесопӧжарнӧй шӧрин» КР КАУ торъя диспетчерскӧй служба 8-800-100-94-00 (звӧнокыс дон босьттӧг), 8-8212-43-02-90 телефонъяс пыр, а сідзжӧ гижӧмӧн либӧ устнӧя 167023, Коми Республика, Сыктывкар, Катаев ул, 22 к. инпас серти.

5. Вӧзйыны Коми Республикаын муниципальнӧй юкӧнса меставывса асвеськӧдлан органъяслы ӧтвыв Коми Республикаса канму учреждениеяскӧд, кутшӧмъяс серти Коми Республикаса вӧр комитет збыльмӧдӧ учредительлысь уджмогъяссӧ да уджсӧ (водзӧ -  лесничествояс) вӧр участокъяс кӧртымалысьяскӧд, Коми Республикаын пытшкӧс делӧяс министерствоса уджалысьяскӧд (сёрнитчӧмӧн) ладмӧдны гражданалысь вӧръясын олӧмсӧ да сэтчӧ транспорт средствоясӧн пырӧмсӧ контрольно-пропускнӧй  пунктъяс система лӧсьӧдӧмӧн.

6. Лесничествояслы сувтӧдны ӧтув вӧдитчана туйяс вылын аншлагъяс вӧръясӧ ветлӧм да сэтчӧ транспорт средствоясӧн пырӧм вылӧ чинтӧмсӧ пыртӧм да сылысь уджалан кадколаст йылысь юӧр индӧмӧн.

7. Вӧзйыны вӧр участокъяс кӧртымалысьяслы:

котыртны  вӧръясӧ нуӧдысь туйяс вылын шлагбаумъяслысь пуктӧмсӧ да найӧс тупкӧмсӧ;

могмӧдны пӧжар кусӧдан вынъяслысь да средствояслысь  тырвыйӧ дасьлунсӧ;

котыртны  кӧртымалысьлы сетӧм вӧр участокъяс вылын быдлунся патрулируйтӧмсӧ.

8. Вӧзйыны Коми Республикаын пытшкӧс делӧяс министерстволы Коми Республикаса вӧр комитеткӧд ӧтвыв сы могысь, медым граждана эз ветлыны вӧръясӧ, аддзыны вӧрын пӧжарнӧй видзчысянлун правилӧяс торкалысьясӧс да найӧс индӧм пӧрадокын кыскыны кывкутӧмӧ, котыртны вӧр массивъясӧ нуӧдысь туйяс вылын постъяс да патрулируйтны пытшкӧс делӧяс органъясын уджалысьяс да вӧр овмӧсын уджалысьяс лыдысь мобильнӧй группаясӧн вӧр фондса му  мутасъяс. 

9. Коми Республикаса печать да юӧр сетан агентстволы Коми Республикаса вӧр комитеткӧд ӧтвыв йӧзӧс юӧртан средствояс пыр быд лун юӧртны войтырлы вӧръясӧ ветлӧмсӧ да сэтчӧ транспорта средствоясӧн пырӧмсӧ  чинтӧм йылысь.
10.  Шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь К.Ю. Ромадановлы.
11.  Тайӧ шуӧмыс вынсялӧ сійӧс официальнӧя йӧзӧдан лунсянь   да уджалӧ 2013 вося моз тӧлысь 1 лунӧдз.

Коми Республикаса Юралысь 




В. Гайзер

Сыктывкар
  2013 вося сора тӧлысь 10 лун

